
KIRISH
O‘zbekistonda milliy maqom san’atini chuqur o‘rganish va o‘zlashtirish davlatning madaniy sohasiga oid siyosatining ustuvor vazifalaridan hisoblanadi. Bu borada ayniqsa maqom san’atining gultoji bo‘lmish “Shashmaqom”ni o‘rganish va o‘zlashtirish asosiy vazifalardan hisoblanadi. Chunki shashmaqom quyidagi xususiyatlari bilan ajralib turadi.

·  O‘zining qadimiy tarixi, teran falsafiy ildizlari betakror badiiy uslubi va boy ijodiy  an’analariga ega ;

·  Milliy o‘zligimizni anglash va milliy madaniyatimizni rivojlantirish manbai;

· Yosh avlodni yuksak insoniy tuyg‘ular ruhida tarbiyalash, ularning estetik didi va tafakkurini rivojlantirish asoslaridan biridir.

Shu sababli bugungi kunda Yunus Rajabiy nomidagi O‘zbek milliy musiqa san’ati instituti “Maqom xonandaligi”, “Vokal va cholg‘u ijrochiligi pedagoglari tayyorlash” kafedralarida Shashmaqom va milliy ijrochilik sirlarini Respublikamizdagi taniqli maqom ustozlari tomonidan yoshlarga chuqur o‘rgatib kelinmoqda. Mazkur o‘quv qo‘llanma 60112400-Professional ta’lim: 60211400-Vokal san’ati (an’anaviy xonadalik) ta’lim  yo‘nalishi “Ansambl sinfi” fanining Namunaviy o‘quv dasturi xamda O‘zbekiston Respublikasi Oliy va o‘rta maxsus ta’lim vazirligining 2022 yil 22 avgustdagi “O‘quv adabiyotlarini tayyorlash tartibi hamda o‘quv adabiyotlarini yaratishga va ulardan oliy ta’lim muassasalarida foydalanishga qo‘yiladigan talablarni belgilash to‘g'risida” gi 284-sonli  buyrug‘i asosida “Ansambl sinfi” fanidan amaliy o‘zlashtirilishi lozim bo‘lgan mavzular ilmiy, nazariy va amaliy - ijrochilik nuqtai nazaridan  yoritib berishga harakat qilindi.

Ushbu qo‘llanma oliy musiqa ta’limi muasasalari bakalavriat bosqichi talabalarining ehtiyojlarini xisobga olgan holda tayyorlandi.

“Ansambl sinfi” fanining asosiy maqsadi bo‘lajak xonandalarga                   Shashmaqom, Farg‘ona-Toshkent maqom yo‘llari, Xorazm maqomlari, xalq ashulalari hamda o‘zbek bastakorlik ijodiyotiga mansub asarlar ijrochiligi bo‘yicha ilmiy – nazariy va amaliy bilim va ko‘nikma berishdan iborat. Uning vazifalarini quyidagilar tashkil etadi.

· Maqom va milliy ijrochilikning tarixiy ildizlarini bilish;

· Maqom va milliy ijrochilikning nazariy xususiyatlarini o‘rganish;

· Maqom va milliy ijrochilikning an’analari va uslublarini o‘zlashtirish;

· Maqom va milliy ijrochilikni yosh avlodga o‘rgatish ko‘nikmasini egallash.

Mazkur o‘quv qo‘llanma bo‘yicha xonandalarga quyidagi talablar qo‘yiladi.

· Maqom va milliy ijrochilikning tarixiy nazariy asoslarini bilish;

· Maqom va milliy ijrochilikning falsafiy – estetik tahlil qila olish;

· Maqom va milliy ijrochilik ko‘nikmasini egallash;

· Individual va jamoaviy ijro uslubini shakllantirish.

 “Ansambl sinfi” fani “Vokal san’ati (an’anaviy xonandalik)”, “Maqom yakka xonandaligi”, “Maqom asoslari”, “O‘zbek maqomi tarixi va nazariyasi”, “Ovozni yo‘lga qo‘yish” xamda “Maqom solfedjiosi” fanlari bilan uzviy bog‘liqlikda o‘qitiladi.

4-MODUL. ANSAMBL IJROCHILIGIDA MUSIQIY ASARLARNING  BADIIY TALQINI.
1-mavzu: Shashmaqomning Nasr bo‘limi birinchi va ikkinchi guruh sho‘balaridan yirik asarlarni (tarona va tarkibiy qismlari bilan) o‘rganish.
1.1. Xonanda va ansambl. Ansambl – bu jamoaviy ijrochilik shakli bo‘lganligi bois unda har bir xonandaning ovoz turi, ovoz ko‘lami, individual bilimi, mahorati,  hamda jo‘rovozlik qobiliyati muhim ahamiyatga ega. 

Ansambl tarkibida ijro etish jarayonida har bir ijrochining o‘zlashtirilayotgan musiqiy asarni birdek tushunishi, anglashi va uni his qilib, unga moslashishi mazkur ijro shaklining yana bir ahamiyatli tomonlaridan sanaladi . Ushbu ko‘nikmalarni hosil qilishda esa, o‘ziga xos bir qator mezonlarga jiddiy e’tibor qaratish zarur. 

Xonandalar ansambli turli tembrlarda ifodalantiruvchi ovozlardan tashkil topadi. Ularning ovoz kuchi va diapazonlari ham turlichadir. Shuning uchun ansambl ijrosida rang-barang ovozlarning bir-biriga uyg‘un va mutanosibligini ta’minlash yuqori darajadagi ijro talqiniga erishish va ijobiy natijalar ko‘rsatish uchun asosiy mezon hisoblanadi. Bunda har bir xonanda nafaqat o‘z ijrosini, balki jo‘rovozlik mahoratini ham nazorat qilib borishi lozim. 

Keyingi jarayonda bevosita asar talqini masalasiga asosiy e’tibor qaratiladi. Ansambl shaklida ijro etilayotgan asarning yoqimli tarannum etish uchun zarur bo‘lgan rang-barang ifodaviy bezaklarni barcha ovozlarda bir xilda ijro etilishi juda muhim hisoblanadi. Shuning uchun har bir ovozni intonatsion jarayoni kuzatilishi va turli tembrdagi ovozlarning ohang birligi, artikulyatsiya mutanosibligi, butun ansamblning bir xildagi jarangiga erishilishi taqozo etiladi. Bunda har bir xonandaning ansambl ijrochiligini to‘la his qilgan holda ijro etishi hamda individual salohiyati muhim ahamiyat kasb etadi. 

Xonandalar ansambli tarkibida ovozlar turidan kelib chiqqan holda kichik guruxlarga ajratilishi hamda yakka ijroga urg‘u berilishi ham kutilgan samarali natijalarni berishi mumkin. Bu jarayon asosan o‘rganilayotgan asarning murakkab jumlalarini hamda murakkab ijro bezakli joylarini talqin etish bilan bog‘liq bo‘lganligi sababli asardagi mushkul ijro bezakli jumlalarini alohida kichik guruhlar bilan ishlash orqali o‘zlashtiriladi. Shuningdek, asarning muayyan bo‘laklarini alohida ovozlarga ham moslash mumkin. Bunda cholg‘u ansambli asarga ohangdosh bo‘lgan pardani ushlab turishi yoki shu pardada usul berib jo‘r bo‘lib turishi yaxshi natija beradi. Albatta, ovozlarga yoki guruhlarga bo‘linib ijro etishning bir tizimda va intonatsion birlikda amalga oshirilishi juda muhimdir. 

Ansambl ijrochiligida har bir xonanda o‘ziga tegishli musiqiy jumlani to‘laqonli ijro etishi  muhim omillardan hisoblanadi. Bu o‘z navbatida jamoaviy ijrodagi individuallik mas’uliyatini oshiradi, jamoadosh xonandalarni tinglay olish ko‘nikmalarini shakllanishiga hamda umumiy tarannumdagi ovoz kuchini teng bo‘linishiga zamin yaratadi. 

Ma’lumki ansambl ijrosi ansambl rahbari tomonidan boshqarilib turiladi. Unda ijro etilayotgan asarning badiiy talqini, ovozlarga to‘g‘ri taqsimlanishi, ohangning sof va rang-barangligi, metro-ritmik jihatlarning aniqligi, ovozlar kuchining ifodaviyligiga e’tibor qaratilishi taqozo etiladi. Ansambl ishtirokchilarida individuallik, guruhiylik va jamoaviylik mas’uliyati hamda ijodiy intizomni muntazam tarzda kuzatib, tarbiyalanib borilishi barkamol ijroga erishishning asosiy omillaridan hisoblanadi. Yuqorida keltirilgan jamoaviy ijrochilik talablari asosida ijro dasturida belgilangan quyidagi musiqiy asarlarni o‘zlashtirishni tavsiya etamiz.

1.2. Shashmaqomning Nasr bo‘limi turkum asarlari ijrochiligi. Xonandalik san’ati tarkibida o‘zining ijrochilik mezonlariga ko‘ra mumtozlik xarakterga ega bo‘lgan yo‘nalishlar mavjud. Bular maqom va maqom yo‘llariga xos ashulalar, dostonlar, katta ashula, suvora janrlarining ijrochiligidir. Ushbu janrlarning har biri o‘ziga xos murakkab ijro uslubiga xos bo‘lgan shakl jihatlari va ijro xususiyatlariga ega. Bular albatta uzoq davrlar davomida janrlik va ijrochilik imkoniyatlari negizida  shakllangan.

Ijro an’analari tarkibi ham o‘ziga xos. Avvalo aytish lozimki har bir janr, o‘z ijro yo‘liga ega. Shu bilan birga umumiylik jihatlar haqiqiy milliy qadriyatlar va an’analar bilan bog‘liq jihatlar ham ko‘p. Har bir janrning o‘z uslubi va shakliga mos holatda ijro etish bir qator  ijroviy malakalarni talab etadi. Bu malakalar quyidagi xonandalik kasbiy omillaridan iboratdir: Musiqiy bilim, ijro, tinglash, sezish, badiha , ovoz talqin etish uslubi, ya’ni kuylash, tinglash va unga mos talqin etish xislati, ijroviy malaka va musiqiy meros, jo‘rovozlik san’ati hamda ansambl bo‘lib ijro etish ko‘nikmalari. Shuningdek, murakkab janrdagi musiqiy asarlarni ijro etish uchun avvalo keng ko‘lamli musiqiy ovoz, yuksak iste’dod, zukkolikka moyil bo‘lgan tafakkurga ega bo‘lishlik talab etiladi. Ushbu jihatlarni o‘zida mujassam etgan xonanda albatta mukammallik darajasidagi talqinni shakllantirishi muqarrardir. O‘z navbatida bu jihatlar muntazam ravishda malakali saboq bilan yanada sayqallantirib borilishi  lozim.

Shashmaqomning   Nasr  bo‘limi.  “Nasr”   so‘zining  ma’nosi  “ko‘makchi”  bo‘lib,  Shashmaqomda  mushkilot  bo‘limining   davomi  sifatida  tartiblangan. U ikki  guruh  sho‘bada  maqom yo‘llari  sifatida  tarkib  topgan.  Nasr  bo‘limida  Saraxbor, Talqin, Nasr, Oraz,  Mo‘g‘ulcha,  Savt, Mustahzod va Rok turkum asarlari  muhim  o‘rin  tutadi. Bunda  Saraxbor  turkum asarining  melodik-ohanglari o‘zidan keyin keladigan Talqin, Nasr, Oraz,  Mo‘g‘ulcha,  Savt, Mustahzod va Rok turkum asarlarida uchraydi. Shu sababli  Saraxbor turkum asarini puxta  o‘zlashtirish   taqozo  etiladi. Shashmaqom tarkibidagi yurik shaklli turkum asarlarni ijro etishda asosiy e’tibor vokal (ovoz chiqarish) texnik ko‘nikmalarni rivojlantirishga qaratilishi lozim. So‘ngra xonandaning ijrochilik mahoratiga e’tibor beriladi. Bunda, albatta, ustozlar xonandaning imkoniyat darajasiga asoslanishlari muhim. Bular – xonandaning ovoz kuchi, chidamliligi, diapazoni, xotirasi, qabul qilishi va ruhiy holatlaridir. Xonanda kuylashdan oldin uni ichki hissiyoti orqali tasavvur qilishi, aytiladigan ohang va so‘zni tushunib idroklagan bo‘lishi yaxshi natijaga olib keladi. Bunda xonanda ruhan va ma’nan sozlanadi, kuylash mezoni mukammal, nuqsonsiz amalga oshiriladi.

Yuqoridagi ko‘rsatmalarga tayangan holda Shashmaqom tarkibidagi Saraxbor turkum asarlarini o‘zlashtirishni tavsiya etamiz : 

Ikkinchi guruh sho‘balari birinchi guruhdan tashkil topgan bo'lib, Savt va Mo'g'ulcha turkumlaridan iborat. Har biri qator shoxobchalardan- talqincha, qashqarcha, soqiynoma va ufar (ayrim sho‘balarda chapandoz qismi ham uchraydi) lardan tashkil etilgan. Mo'g'ulcha Saraxborlardan tashkil topgan va shu tufayli maqomlar nomi bilan yuritiladi: Buzruk mo'g'ulchasi, Navo mo'g'ulchasi, Dugoh mo'g'ulchasi, Segoh mo'g'ulchasi. Savtlar ham, besh qismli turkum bolib, Talqin va Nasr sho"balari bilan chambarchas bog'liqdir. «Shashmaqom»da ular oltita va har biri o'z nomi bilan ataladi: Savti Sarvinoz («Buzruk» maqomida), Savti Ushshoq, Savti Sabo va Savti Kalon («Rost» maqomida), Savti Navo («Navo»da), Savti Chorgoh («Dugoh»da). Tarkiblari quyidagicha: Buzruk mo'g'ulchasi 1.Buzruk mo'g'ulchasi 2.Buzruk mo'g'ulchasi talqinchasi 3.Buzruk mo'g'ulchasi qashqarchasi 4.Buzruk mo'g'ulchasi soqiynomasi 5.Buzruk mo'g'ulchasi ufari Savti ushshoq 1.Savti ushshoq 2.Savti ushshoq chapandozi 3.Savti ushshoq qashqarchasi 4.Savti ushshoq soqiynomasi 5.Savti ushshoq ufari Savt va Mo'g'ulcha turkumlaridan tashqarii «Shashmaqom»da ikkinchi guruh tarkibiga boshqa turkumlar ham kirgan: Buzruk maqomida besh qismli Iroqi Buxoro va Rok, Navoda - Mustahzodi Navo; Dugoh maqomida uch qismli «Oromijon» turkumi (Saraxbori Oromijon, Oromijon va Ufari Oromijon) va ikki qismli Qalandari va Samandari Dugoh. Ashula bo'limi asarlari xat asosida shakllanadi. Har bir xat kuy tuzilma bo'lib, cholg'u muqaddimasi, asosiy musiqiy-she'riy kuydan va hangdan iborat. Ashula kuyining tarkibiy qism-bo'laklari daromad (boshlang'ich kuy tuzilmasi), miyonxat (o'rta kuy jumlasi), dunasr (boshlang'ich kuy jumlasi yuqori pardalarda takrorlanishi), avj va furovard (daromadga qaytish) deb yuritiladi. Ayj qismlarida namudlar va yuqori pardali Zebopari va Avji turk nomli avjlar qo'llaniladi. Har bir maqom sho"basida 2—3 namud va avjlar hofizlar tomonidan an'ana sifatida aytilib kelingan. Namud (ko'rinish) — muayyan kuy yoki ashulaning ma'lum parchasini turli ashula yo'llari tarkibida ayj sifatidagi ko'rinishidir
 , masalan, Ushshoq namudi «Rost» maqomi Ushshoq sho"basining asosiy kuy jumlasidan tashkil topgan. «Shashmaqom» turkumidagi namud va avjlar kuy yo'li jihatidan barqaror bo'lsa, lad va usul jihatidan o'zgaruvchandir. Ashula bo'limida asosiy ishlatiladigan namudlar: 1. Uzzol namudi. 2. Ushshoq namudi. 3. Navo namudi. 4. Bayot namudi. 5. Oraz namudi. 6. Dugoh namudi. 7. Segoh namudi. 8. Muhayyari Chorgoh namudi. Namudlar turli tartibda ulanishi mumkin, masalan, Uzzol namudi — Muhayyari Chorgoh namudi; Segoh namudi — Ushshoq namudi — Turk avji; Zebopari avji — Muhayyari Chorgoh namudi. Buzruk saraxbori ijrosida Uzzol namudi va Muhayyari Chorgoh namudlari ishlatiladi. Maqomlarda agar parda makon bo'lsa, usul (vazn) zamon omili, vaqt oqimining tartiblashuvidir. Kuylar orasida o'tadigan vaqt (maqom ilmida iqo') odatda, usul tushunchasida mujassamlanadi.
 Parda hamda usullarga qarab maqom turkumlarining tarkibiy qismlari belgilanadi. Usul maqomlarda doyra yoki nog'ara cholg'ulari ijrosida jo'rnavozlik vazifasini bajaradi va shu tufayli kuy harakatining erkin oqimida, doyra usuli vazn qolipining saqlanib turishida muhim ahamiyatga ega. Usullar aslida kuy vaznidan kelib chiqadi. Maqomlar ijrosida cholg'u va ashula usullari mavjud. Har bir usul o'lchovi va zarbalar shaklidan iborat. «Shashmaqom» turkumida bir taktli usuldan (Saraxbor usuli) to 24 ta taktli usullar (Saqil usuli) qo'llanadi. Har bir asar o'z usuliga ega. «Ustoz-shogird» an'anaviy maktabida ijrochilik ta'limoti odatda usullarni o'zlashtirishidan boshlangan. Har bir shogird avval ustoz yonida doyra chalib, usullarni o'rganganidan so'ng, maqomlarning lad tizimi, kuy yo'llari hamda so'z matnlarining nozik sifatlarini o'zlashtirgan. Buxoro va Samarqand an'anaviy ijrochilik madaniyatida avjlar aytish uslubiga katta e'tibor qaratib kelingan va ijrochi-hofizning mahorati ham shunga qarab baholangan.
Bo‘lаjаk mаqоm xonаndаlаrining Mo‘g‘ulchа turkum аshulаlаri ijrоsini o‘zlаshtirishlari uchun quyidаgilаrga e’tibor qaratishlari tаvsiyа etilаdi:

1. Mo‘g‘ulchа аshulаlаr turkumi Sаrахbоr аshulаlаr turkumigа o‘хshаsh sаlobatlik хususiyаtigа хоs;

2. Mo‘g‘ulchа аshulаlаr turkumidаgi asarlarning tovushqatori va unga xos pardalarini o‘zlashtirish;

3. Mo‘g‘ulchа аshulаlаr turkumidаgi asarlarning takt o‘lchovini bilish hamda unga mos doira usulini o‘zlashtirish;

4. Mo‘g‘ulchа аshulаlаr turkumi tarkibiy qismlaridаgi asarlarning kuy jumlalari doira usuli o‘zgargan holda takrorlanishiga e’tibor qaratish hamda kuyni yod olishda undan oqilona foydalanish;

5. O‘rganilayotgan asarning nota hamda g‘azal matnlarini uyg‘unlikda o‘zlashtirish shuningdek, o‘rganishning boshlang‘ich jarayonlarida nota matniga asoslanish;

6. Asarning nota matni bilan yetuk maqom ijrochilarining ijro variantlaridagi juz’iy farqlarni anglash; 
7. Mo‘g‘ulchа аshulаlаr turkumidаgi nаmudlаr vа аvjlar ijrоsigа аlоhidа e’tibоr berish;

8. Asarni badiiy talqin etish sifatining yuqoriligini ta’minlash uchun uning ohangini to‘la his etish va g‘azalining ma’nosini chuqur anglashga e’tibor qaratish lozim; 
“Mo‘g‘ulchаi Buzruk” turkumi: Mo‘g‘ulchаi Buzruk, Tаlqinchаi Mo‘g‘ulchаi Buzruk, Qаshqаrchаi Mo‘g‘ulchаi Buzruk, Sоqiynоmаi Mo‘g‘ulchаi Buzruk, Ufori Mo‘g‘ulchаi Buzruk deb nomlanuvchi tarkibiy qismlarni o‘zida mujassam etgan. “Mo‘g‘ulchаi Buzruk”ning ohangi juda yoqimli va ko‘tarinki xarakterga ega. U Saraxbori Buzruk yo‘llari asosida yaratilgan. Mo‘g‘ulchа аshulаlаrdа takt o‘lchovi 5/4 bo‘lib uning dоirа usuli tаkt оldidаn bоshlаnаdi. Mo‘g‘ulchаi Buzruk turkumida Uzzol va Muxayyari Chorgoh namudlari uchraydi. Ushbu asarni yakkaxon xonandalar, jo‘rovozlar va xonandalar ansambli ijrolaridagi rang-barang namunalari mavjud. Shuningdek, bu turkum asar turli cholg‘u sozlarda ham maqom  ashula yo‘llari sifatida ijro etiladi.

I. Mavzuni o‘zlashtirish bo‘yicha topshiriqlar.

1. Musiqiy-nazariy ma’lumotlarni mavzular tizimida o‘zlashtirib borish.
2. O‘zlashtirayotgan musiqiy namunani solfedjio usulida baland va past ovoz bilan kuylashni mashq qilish.
3. O‘rganilayotgan musiqiy asarlarni usuli, shakli va g‘azallarini tahlil qilish hamda mukammal o‘zlashtirish.
4. Xalq ashulalarining shaxsiy ijro uslublarda ijro etilgan namunalarini tinglash va mustaqil o‘lashtirish.

5. Tinglayotgan ashulaga ichki sezgi organlari, ichki tinglash orqali jo‘r bo‘lish va idrok etish.

6. Tinglash jarayonida xonandaning nafas olish va uni sarf qilish uslubini bilib, o‘rganish va uzun nafas bilan ijro etishga e’tibor qaratish.

7. Milliy musiqiy meros namunalarini tizimli o‘zlashtirib borish.

1. O‘qish uchun adabiyotlar.

2. Ражабов И. Мақомлар. –Т., 2006.

3. Дмитриев А.Б. Основы вокальной методики. –М., 1963.

4. Мухамедова Г. Хонандалик услубияти асослари. –Т., 2007.

5. Бегматов С. Ҳофизлик санъати. –Т., 2009.

6. Расулов Ў. Анъанавий хонандалик ўқитиш методикаси. –Т., 2006.
7. Abdullayev R. An’anaviy o‘zbek musiqasi. –Т., 2008. 

2-mavzu: Farg‘ona-Toshkent yoki Xorazm maqomlari tarkibidagi murakkab asarlar yoki murakkablik darajasi yuqori bo‘lgan o‘zbek xalq ashulalaridan o‘rganish.
2.1. Farg‘ona-Toshkent maqom yo‘llari. Maqomotga oid adabiyotlarning ko‘plarida Farg‘ona-Toshkent maqom yo‘llaridan quyidagi yirik turkumlar tilga olinadi: Dugoh-Husuyniy, Chorgoh, Bayot, Shahnozi Gulyor. Biroq, o‘tgan asrning 20-yillarida rus tilida nashr qilingan V.A. Uspenskiyning ilmiy maqolasida beshinchi ya’ni Nasrullohiy turkumi ham mavjudligi to‘g‘risida ishonchli dalillar bilan ma’lumotlar keltiriladi. Ular besh, ba’zan olti-yetti, ayrim hollarda esa undan ham ko‘p tarkibiy qismlarni o‘z ichiga olishi to‘g‘pisida ham fikr yuritiladi. 
Farg‘ona-Toshkent maqom yo‘llari Shashmaqomga o‘xshab cholg‘u va ashula yullarining barobariga emas, balki alohida ko‘rinishidagi asar sifatida tanilgan. Shashmaqom tarkibi ko‘plab taronalarni o‘z ichiga oluvchi yirik turkumli asarlar tarzida odatga kirgan bo‘lsa, Farg‘ona-Toshkent maqomlariga tarona tushunchasi xos emas. Farg‘ona-Toshkent maqomlarida taronalarning umuman uchramasligi ham bu uslubning o‘ziga xosligini ko‘rsatuvchi jihatlarining biri bo‘lib xizmat qiladi. Biroq Farg‘ona-Toshkent mumtoz musiqasining umumiy manzarasiga kengroq razm soladigan bo‘lsak, tarona tamoyiliga xos jihatlarni bu voha uslubida ham kuzatish mumkin. Gap shundaki, Farg‘ona vodiysida butun boshli maqom yullarining kichik-kichik lavhalari sifatida el orasida sochma holida kelgan «yallalar» mavjud. Abduhamid Cho‘lponning «Kecha va kunduz» romanida yallalar «reza», ya’ni «bo‘lak» kuylar deb zikr etiladi. Reza kuylar degan tushunchani Abdulla Qodiriy asarlaridan ham topish mumkin. Yanada kengroq mushohada qiladigan bo‘lsak, Fitrat domla aynan shunday parokanda kuy lavhalariga nisbatan «terma» atamasini qo‘llaganligining ryvohi bo‘lishimiz mumkin. Xullas, «tarona», «yalla», «reza», «terma» iboralari bir-biriga yaqin va o‘xshash ma’nolarda kelayotganligini payqash qiyin emas. Farg‘ona-Toshkent maqom turkumlarida Shashmaqomdan farqli o‘laroq oddiyroq tarzda tuzilib, serjilo taronalar sifatida alohida yuradigan yallalar rasm qilinganligi ajab emas. Zero, har bir voha nafaqat adabiyot yoki musiqada, balki xilma-xil san’at turlarida o‘ziga xos tomonlarni ustuvor tutuvchi shakl va andozalarni afzal ko‘rishga intilib kelgan. qisqa va lo‘nda qilib aytadigan bo‘lsak, nazarimizda Farg‘ona-Toshkent maqom yo‘llarida taronalar uchramasligi nuqson yoki kamchilik emas, balki o‘ziga xoslik xususiyatlari bo‘lib gavdalanadi.

2.2. Xorazm maqomlari. O‘zbekistonda maqomning asosiy uchta turi mavjud. Buxoro maqomlari yoki Shashmaqom, Xorazm maqomlari va Farg‘ona-Toshkent maqom yo‘llari. Bulardan tashqari turli vohalarda yovvoyi maqom,  ashula va cholg‘u turkumlari jumladan, dutor va surnay yo‘llari va alohida maqom asarlari ham bor va bularning hammasi bir yirik butunlikdagi tizim, ya’ni maqomotni tashkil etadi.
 «Xorazm maqomlari» turkumi Komil Devoniy (XIX asrning oxirida) ixtiro etgan «tanbur chizig'i» yozuvida (tabulatura nota yozuvi XII-XIII asrlarda mavjud bo'lgan) kuy, usul va ijro asoslari qonunlashtirilib, qonun-qoidalarga bo'ysungan holda mukammal ijro etilishi Xorazmda yo'lga qo'yilgan (mazkur yozuvlar V. Belyayev, I.Akbarov tomonlaridan zamonaviy nota yozuviga ko'chirilgan; keyinchalik Ozod Bobonazarov, Botir Rahimov, Rustam Boltayevlar ilmiy-ijodiy izlanishlari natijasida «tanbur chizig'i» yozuvlari yangicha tasavvurga ega bo'ldi. XX asrning 30- yillarida Xorazm maqomlari Yelena Romanovskaya (1939), 50- yillardan boshlab Matniyoz Yusupov (1958) tomonidan yozib olinib, chop etiladi.
«Xorazm maqomlari» turkumi Rost, Buzruk, Navo, Dugoh, Segoh, Iroq va Panjgoh maqomlaridan iborat bo'lib, bar bir maqom o'z navbatida «Shashmaqom»ga o'xshash ikki bo'limdan iborat: cholg'u bo'limi — Chertim yo'li yoki Mansur; ashula bo'limi — Aytim yo 'li yoki Manzum deb ataladi.
Xorazm maqomlarining chertim yo'li tarkibiga Tanimaqom (tasnif vazifasini bajaruvchi), Tarje', Gardun, Muhammas, Saqil qismlaridan tashqari Peshrav va Ufor qismlari kirgan. Xorazmga xos bo'lgan cholg'u asarlar — Sayri Gulshan, Zarbul futh, Fohitiy zarb (Potixazarb), Hafif ham ayrim maqomlar tarkibiga kirgan. Asar shakllari xona va bozgo'y asosida tuzilgan. Doyra usullari sodda va yengil, ijro jarayonida o'zgarishlar kiritilishi mumkin. Xorazm maqomlarining aytim-ashula yo'llari tarkibida sho"balar qatori — Tanimaqom (Saraxbor vazifasini bajaruvchi), Talqin, Nasr, Ufor, taronalar ham mavjud (faqatgina Tanimaqomdan keyin ijro etiladi). Ammo ularga turdosh bo'lgan Xorazmga xos Suvora, Naqsh, Faryod, Muqaddima kabi ashula yo'llari aytilib kelingan. Shu o‘rinda Xorazm maqomlari tarkibiga kiruvchi asarlardan namunalar keltiramiz:

2.3. O'zbek mumtoz musiqa san'ati. Tabarruk ajdodlarimiz tomonidan yaratilgan turli janr va shakllardagi milliy musiqa namunalari xalqimizning bebaho mulki sifatida qadr-qimmatga egadir. Jumladan, o'zbek mumtoz musiqasining ko'hna va hamisha navqiron ashula, katta ashula, dostonchilik va maqomchilik san'atlari ham asrlar davomida turli ko'rinishlarda rivojlandib taraqqiy etdi. Tarixiy jarayonlarda o‘z  davrining shart-sharoitlari hamda ehtiyojlar taqozosi bilan ular shaklan, usluban va mazmunan tobora o'zgarib borganini qisman tegishli manbalar yordamida kuzatish mumkin. Bizgacha yetib kelgan ashula va maqom namunalari, cholg'u kuylari, bastakorlik ijodiyotining noyob mahsullari rosmana, musiqa folklori bilan uzviy bog'langan holda shakllanib rivojlangandir.
O'zbek mumtoz musiqa san'atining xirmoni ulkan va eng qadimiy hamdir. Ushbu o'lmas mumtoz asarlar xalqimiz o'rtasida professional va havaskor sozandalar, xonandalar ijrosida doimo yangrab, asrlardan-asrlarga, ustozdan shogirdlarga o'tib, mukammallashib, sayqal topib, boyitilib bizning davrimizgacha yashab keldi va xalqimizning bebaho mulkiga aylandi. Shu musiqiy xazinamiz ustozona sozandayu hofizlar, bastakorlar tomonidan yaratilib kuylangan va rivojlangan. O'zining turli xil yo'llari, shakllari, usul va uslublariga ega bo'lib, musiqa ilmining fidoyi ijodkorlari, nazariyotchi-olimlari tomonidan ilmiy-nazariy qonuniyatlariga ham ega bo'lgan va o'rta asr «musiqiy risolalarida» o'z aksini topgan. Og'zaki an'anada saqlanib va rivoj olib kelayotgan bizning bebaho mumtoz musiqamiz XX asrga kelib, to'planib yozib olindi va bu xazinaning yangi hayot rishtalari amalga oshdi.
O'zbek mumtoz musiqasi buyuk ma'naviyat namunasi sifatida namoyon bo'lib kelgan. Binobarin, ushbu musiqa namunalari ijod, san'at turi bo'lib qolmasdan, balki madaniyatning muhim bir qismi sifatida ham o'rganilishi lozim. O'zbek mumtoz musiqasi shunday keng ko'lamliki, uning qamrab olmagan mavzulari kamdan-kam topiladi. Xalq o'zi kuylayotgan ashulalarga, dostonlariga, maqomlari va cholg'u kuylariga insonni ma'naviy barkamol qilib tarbiyalashga ta'sir ko'rsata oluvchi tarbiyaviy mavzularni singdira olgan. Ushbu musiqa numunalari orqali xalq yuragidagi dardlarini, mehr-muhabbatini, ishqiy kechinmalarni, orzu-istaklarini bayon qilib kelgan.
Mumtoz musiqa ham o'z mavqei, mohiyati, mazmuni, vazifasi va ijrochilik xususiyatlari jihatidan ikki yirik guruhga - ovoz va so'z bilan bog'liq bo'lgan aytim yo'llari va cholg'u orqali ifoda etiluvchi cholg'u yo'llariga bo'linadi. Ularning har biri o'z navbatida quyidagi janrlarga tasniflanadi: I. Aytim yo'llari: 1. Mumtoz yalla va ashula - har biri rivojlangan kuy va shakldan, o'ziga xos mazmundan va ijro uslubidan iborat. Bularga lokal xususiyatlariga ega bo'lgan xalq ashula yo'llari, suvoralar, naqshlar ham kiradi. . 2. Yirik ashula janri bo'lmish - faqatgina Farg'ona vodiysida shakllanib, rivoj topgan katta ashula. 3. Dostonlar - xalq epik janri bo'lib, adabiy matn, she'r, musiqadan iborat uch birlik tamoyili mavjudligi bilan ajralib turadi. 4. Maqomlar - o'z navbatida maqom ashula yo'llari va yirik ashula-cholg'u turkumli janr sifatida keng tarqalgan. Buxoro «Shashmaqom»i, «Xorazm maqomlari» turkumi va Farg'ona-Toshkent maqom yo'llari kabi maqom turkumlaridan iborat. II. Cholg'u yo'llari. 1. Rivojlangan kuy va shakllardan iborat, murakkab ijro uslublari mavjudligi bilan ajralib turuvchi cholg'u kuylari.
O'zbek mumtoz musiqasi xazinasidan quyudagi asarlarni o‘zlashtirishni tavsiya etamiz:

Mustahkamlash  uchun   savollar va amaliy topshiriqlar:

1. Farg‘ona-Toshkent  maqom  yo‘llarini  qaysi  maqomlar  tashkil  qiladi?

2. Farg‘ona-Toshkent  maqom  yo‘llarini Shashmaqom bilan  qanday  farqli tomonlari bor?

3. Xorazm maqomlari va Farg‘ona-Toshkent  maqom  yo‘llari  ijrochiligi  qanday  xususiyatlarga  ega?

4. Mazkur  maqom  yo‘llari  ijrochiligi  uslubida  nimalar  ko‘zga  tashlanadi?
5.  O'zbek mumtoz musiqa san'atining rivojlanish bosqichlari to‘g‘risida qaysi manbalarda ma’lumotlar keltirilgan?
6. Xorazm maqomlari va Farg‘ona-Toshkent  maqom  yo‘llari   tovushqatorlarini  o‘zlashtiring. 

7. Mazkur  maqom  yo‘llari   tovushqatorlari asosida ovoz sozlash mashqlarini bajaring.

8. O'zbek mumtoz musiqa merosi tarkibidagi yirik asarlardan mustaqil o‘zlashtirib boring.

9. Xorazm maqomlari va Farg‘ona-Toshkent  maqom  yo‘llari  cholg‘u  ijrochiligi  uslublariga  xos  xususiyatlarini  o‘rganing.

O‘qish uchun adabiyotlar.

1.
Акбаров И. Мусиқа луғати. –Т., 1987. 

2.
Мухамедова Г. Хонандалик услубияти асослари. –Т., 2007.

3.
Муллақандов Д. О некоторых особенностях и видах узбекского национального пения // Народные музыканты Узбекистана, –Т., 1959. –С. 19-23.

4.
Мамадалиев Ф. Овоз хусусиятлари. –Т., 2000.

5. А.Фитрат «Ўзбек классик мусиқаси ва унинг тарихи» Т., «Фан» 1993 й.

6. И.Ражабов «Мақомлар мааласига доир» Т., «Фан» 1963 й. 

7. О.Матёқубов «Мақомот» Т., «Мусиқа» 2004 й.

8. Ю.Ражабий «Ўзбек халқ мусиқаси» I-V жилдлар Т., 1957-1959 й.

9. Ю.Ражабий «Шашмақом» 1-6 жилдлар, Т., «Бадиий адабиёт» 1966-1969 йй. 

10. Ю.Ражабий «Мусиқа меросимизга бир назар» Т., «Ғ.Ғулом» 1978 й. 

Мулла Бекжон Раҳмон, ўғли, Муҳаммад Юсуф Девонзода «Хоразм мусиқий тарихчаси» Т.,«Ёзувчи» 1998 й.

11. М.Юсупов «Хоразм мақомлари» I-III жилдлар Т., 1980 й.
12. А.Холтожиев «Анъанавий ансамбл ижрочилиги ва замон талаби»//Ўзбек замонавий мусиқаси муаммолари «ОТМ илмий конференция материаллари» Т., «Мусиқа» 2006 й.           
3-mavzu: Bastakorlar ijodiyoti yoki sharq xalqlari qo‘shiqlaridan namunalar o‘rganish.
3.1.  Bastakorlik ijodiyoti. Musiqa san’atining muhim tarmog‘i hisoblanmish bastakorlik san’ati juda qadim (taxminan 1500 yil) tarixga ega bo‘lgan san’at turi hisoblanadi. Ohang va sadolar orqali insonga ruhiy ozuqa beradigan kuy va qo‘shiqlarning yaratilishi mazkur ijodiyot mahsulidir. Bastakorlik san’ati tushunchasi juda keng. Chunki, xalq musiqasi ham xalq tomonidan ommaviy tarzda yaratiladi va ijro etilib kelinadi. Demak, bu ham bastakorlik san’atining bir ko‘rinishidir.
Bastakorlikning turli an’analari asrlar osha ustoz-shogird an’analari negizida kamol topib kelgan. Asarlarning turli so‘zlar bilan aytilishi yoki aksincha, cholg‘u yo‘llarining aytim yo‘llariga moslanishi, aytim yo‘llarini cholg‘u ijrochiligida talqin qilish an’analarining barchasi ijrochilik amaliyoti va ustozlarning an’anasiga aylanganligini e’tirof etish mumkin. Faqat har bir davr o‘z zamonasi va bastakorlik ijodiyotining rivojlanish bosqichlari darajasida bo‘lganligi muqarrardir. Eng muhimi, bastakorlik faoliyatining o‘ziga xos tarkibiy qismlari, ijrochilik ekanligidadir. Bastakorlik ijrochilik mezonini yaratib beruvchi omil bo‘lsa, bastakorlik o‘z o‘rnida ijrochilik mezonlarini ta’minlovchi sifatida alohida ahamiyatga egadir. Ijrochilik jarayoni sozandalik va xonandalikdan iborat bo‘lsa, uning zaminida barcha cholg‘u dunyosi vositachi sifatida xizmat qiladi. Bastakorlikning o‘zi ham ana shu jarayonlar, ya’ni ijrochilik va cholg‘ular dunyosining rivojlanish jarayoni mevasidir. Bu jarayon har bir xalq, millat va elatlar doirasida shakllanib, milliy qadriyatlar asosida rivojlanib kelingan.  

Barcha bosqichdagi musiqa ta’limi jarayonlarida bastakorlik ijodiyotidan musiqiy namunalarni amaliy o‘rganib borishga alohida e’tibor berib kelinayotganligini qayd etish lozim. Ta’lim jarayonini tarixiy saboqlar bilan amaliy o‘zlashtirish zamon talabidir. An’anaga asoslangan va zamon talabida ijodiy yondashgan amaliyotning natijasi samarali bo‘lishi shubhasiz.

Hozirgi davrga kelib, o‘zbek an’anaviy musiqa ijrochiligi har tomonlama mukammal, teran mazmunli, an’ana va zamonga mos sayqal topayotganiga guvoh bo‘lamiz. Bu, albatta, muhtaram prezidentimiz Sh.Mirziyoyev tashabbusi bilan milliy musiqa ijodiyoti va ijrochiligiga bo‘lgan e’tiborning yuksakligidir. An’anani saqlab, davom ettirish uchun davr yoshlari mohir ijrochi bo‘lishlari barobarida, kelgusida shu sohaning yetuk mutaxassisi, kamolotga yetaklovchi o‘qituvchisi, ya’ni har tomonlama bilimdon ustoz sifatida kamolga yetishishlari lozim.

3.2  Zamonaviy bastakorlik ijodiyoti. XX asrga kelib o‘zbek bastakorlik ijodiyotida an’anaviy maqom ijodiyotiga yaqin bo‘lgan o‘zgacha yangi yo‘nalishdagi shakllarga asoslangan ijodiy uslublar yuzaga keldi. Lekin, an’anaviy uslubga ham umuman chek qo‘yilgani yo‘q. Ayrim bastakorlar ijodiyotida yetuk, maqom yo‘llariga xos ijod namunalari oz bo‘lsa-da yaratilib turilganligini e’tirof etish lozimdir. O‘zlarining bastakorlik ijodini olib borgan aksariyat namoyandalar, bu sohaning an’analarini zamon ruhi bilan uyg‘unlikda talqin etib betakror asarlar yaratishga muyassar bo‘ldilar. Samarqand bastakorlik maktabining namoyandalari Hoji Abdulaziz Abdurasulov, Doni Zokirov, Nabijon Hasanovlarning bastakorlik ijodlari bunga yorqin misoldir. Xususan, Hoji Abdulaziz Abdurasulov (1852–1936) o‘zining bastakorlik ijodi bilan yangi sahifa ochdi. Maqom an’analariga tayangan holda xalq, musiqa namunalari asosida bir qator mumtoz xarakterli asarlar yaratishga muyassar bo‘ldi. O‘zbek bastakorlik ijodiyotining rivojiga katta hissa qo‘shgan maktablardan yana biri Andijon bastakorlik maktabidir. O‘ziga xos yangicha yondashishlarga asoslangan zamon bastakorlik ijodiyotida To‘xtasin Jalilov, Komiljon Jabborov, G‘anijon Toshmatov, Muxtorjon Murtazoyev kabi Andijon bastakorlik maktabi namoyandalarining ijodiy faoliyati o‘z samarasini namoyon etdi. 
XX asr 30–60-yillari bastakorlik ijodiy namoyandalari Muhammadjon Mirzayev (1913–1999), G‘anijon Toshmatov (1913–1994), Komiljon Jabborov (1914–1975), Faxriddin Sodiqov (1914–1977), Saidjon Kalonov (1914–1972) samarali ijod etganliklarini e’tirof etish joiz. 
O‘zbek bastakorlik ijodiyotining XX asr 60–80-yillardagi davrida o‘ziga xos vohalarning muqimlashishi va namoyandalarning faolligi natijasida samarali ijod jarayoni o‘taganligini qayd etish mumkin. Eng muhimi, bastakorlik ijodiyotida maqom san’atining namunalariga xos asarlar yaratish hamda mumtoz asarlarni turkumlash amallari ko‘rina boshladi. Bunga Buxoro, Xorazm, Andijon, Toshkent bastakorlik maktablarining namoyandalari o‘ziga xos munosabatda bo‘ldi. «Ushbu davrda, – deb yozadi musiqashunos R.Abdullayev, M.Akbarov (Qo‘qon), F.Mamadaliyev, M.Tillayev, G‘.Hojiqulov, Y.Yusupov (Andijon) va boshqa bastakorlarning qo‘shiq ijodiyoti faollashdi» Albatta, O.Hotamov (Toshkent), S.Xoldorxo‘jayev (Namangan), R.Tursunov (Qashqadaryo), O.Xudoyshukurov (Xorazm), M.Madaliyev (Marg‘ilon), S.Hamroqulov (Samarqand) kabi bastakorlarning ham ijodini qayd etish lozimdir. Faqat Andijon bastakorlik maktabining o‘zidan bir qator bastakorlar o‘z ijodi bilan ajralib chiqdi. Fattohxon Mamadaliyev, Yunusqori Yusupov va G‘ulomjon Hojiqulovlar bastakorlik ijodlarida an’anaga asoslangan o‘ziga xos uslub yaratganliklarini ham e’tirof etish lozim. 
1970-yillarning boshlaridan O‘zbekistonda bastakorlarning yangi avlodi shakllana boshladi. Kasbiy ta’limdan saboq olgan, Oliy ta’lim muassasalarida saboq olib, musiqa nazariyasi bilan bog‘liq fanlar, tarix hamda ijrochilik ixtisosliklarini o‘zlashtirgan va mutaxassislik bo‘yicha kasbga ega bo‘lgan yangi avlodning ijodiy mahsullari musiqa repertuarini boyita boshladi. Baxtiyor Aliyev, Qahramon Komilov, Abduhoshim Ismoilov, O‘lmas Rasulov, Tursunboy Jo‘rayev, Ahmadjon Dadayevlar shular jumlasidandir. Ushbu yangi avlod musiqiy tafakkuriga asoslangan ijodining negizida keksa avlod xalq bastakorlarining an’analari, mumtoz musiqa merosining shakl-u shamoyillari va zamon ta’limining unsurlari ko‘rina boshladi. Natijada ijrochilik amaliyoti yangi zamon asarlari bilan boyidi. 

XX asr o‘zbek musiqashunosligida bastakorlik ijodiyotini o‘rganish va shu san’atga oid risolalarning yozilishiga ham alohida e’tibor qaratildi. Bu mavzuga I.Akbarov, F.Karomatov, M.Ahmedov, K.Olimboyeva, A. Jabborov, T. G‘ofurbekov, O.Matyoqubov, R.Abdullayev, R. Yunusov, O.Ibrohimov, S.Begmatovlar alohida yondashib, ilmiy tadqiqotlar olib borganlar. XX asrning so‘nggi 20 yilligiga bastakorlik masalalari borasida qator maxsus tadqiqot ishlari olib borilgan. Xususan, Ilyos Akbarovning, M.Ahmedovning «Yunus Rajabiy», Fayzulla Karomatovning «O‘zbek xalq musiqa merosi» (1–2-jild), K. Olimboyeva va M. Ahmedovlarning «O‘zbek xalq sozandalari» 1–2-kitobi kabi asarlarda bastakorlik ijodiyoti borasida fikr yuritiladi. M. Ahmedovning «Doni Zokirov» monografiyasida zamonasining bir qator ustoz san’atkorlari va xalq bastakorlari xususida ma’lumotlar keltiradilar. K.Olimboyeva va M.Ahmedovlar «O‘zbek xalq sozandalari» kitobida Hoji Abdulaziz Abdurasulov, Komiljon Otaniyozov, Matyoqub Xarratov, To‘xtasin Jalilov, Imomjon Ikromov, Komiljon Jabborov, Saidjon Kalonov, Nabijon Hasanov, Faxriddin Sodiqov, G‘anijon Toshmatov kabi bastakorlarning hayoti va ijodi haqida umumiy ma’lumotlar keltiriladi. Tazkira xarakteriga ega bo‘lgan A.H. Jabborovning kitoblari zamonamizning aksariyat kompozitor, bastakor va musiqashunoslarining hayoti va ijodiy faoliyatlari xususidagi ma’lumotlarni qamrab olganligi bilan qadrlidir. Maxsus o‘rganilgan bastakorlar haqidagi dastlabki asarlardan biri professor F.Karomatovning monografiyasidir. XXI asr boshlaridan boshlab xalq bastakorlari ijodini o‘rganish va yoritish masalalari keng ommalashdi. R.Yunusovning «Faxriddin Sodiqov», S.Begmatovning «Orifxon Hotamov», «Kamoliddin Rahimov», A.Zokirov bilan birga «Muxtorjon Murtazoyev», B. Do‘stmurodov «Orifxon Hotamov» kabi monografiyalari, S.Xudoyberganovning Komiljon Otaniyozov ijodiga bag‘ishlangan «Soz va so‘z sohibi», S.Ubaydullayevning «Sog‘inganimda», M.Ulashevaning «Munojat Yo‘lchiyeva» hamda «Komilaxonim» monografiyalari shular jumlasidandir.
Shu o‘rinda yuqorida zikr etilgan taniqli bastakorlar asarlaridan namunalar o‘zlashtirishni tavsiya etamiz. 

Mavzuni mustahkamlash uchun savollar va amaliy topshiriqlar:
1. Bastakorlik ijodiyotining tarixiy taraqqiyoti to‘g‘risida qanday ma’lumotlarga egasiz?

2. XX asr 20-yillaridagi bastakorlik ijodiyoti namiyandalari xisusida nimalarni bilasiz?

3. Toshkent-Farg‘ona bastakorlik maktabi va uning o‘z uslublari bilan elga tanilgan namoyandalarining ijod namunalaridan qaysi asarlarni bilasiz?

4. Badiiy asarlarni (rasmlar, badiiy buyumlar, zeb berilgan ziynatlar, zargarlik buyumlari, miniatyuralar, opera, musiqali drama, drama va h.k.) bevosita muloqot holatida ko‘rish, o‘rganish va tahlil qilish.
5. Badiiy kitob va g‘azallarni mutolaa qilib ulardagi nafosatni idroklashga harakat qilish.
6. Xalq yo‘llarida aytilgan aytishuvlardan, lapar aytishuvlaridan namunalar tinglash va ijro uslublarini tahlil qilish.
7. Tinglash jarayonida xonandalarning ijro mahorati, badiiy didini anglashga harakat qilish, nafas olish va sarf etish uslubini bilib, o‘rganish va uzun nafas bilan ijro etishga e’tibor qaratish.
8. Shashmaqom namunalarini ansambl ijrosidagi yozuvlarini munatazam tinglab borish.
9. Musiqiy metro-ritm asoslari, usullar va ularning nazariyasini o‘zlashtirib borish.
10.  Usulning asosiy xususiyatlarini anglagan holda ularning turlari bilan tanishib chiqish, ularni chertib kuylash. Oddiy va murakkab usullarni idroklab yod olish.
11.  A.Fitratning «O‘zbek musiqasi nazariyasi va uning tarixi» kitobida keltirilgan usullarni o‘qish va Shashmaqom usullari bilan solishtirib ijro etish.
12.  Xonish paytida doirada o‘ziga o‘zi usul berib kuylash uslubini o‘zlashtirish.

O‘qish uchun adabiyotlar.

1. А.Фитрат «Ўзбек классик мусиқаси ва унинг тарихи» Т., «Фан» 1993 й.

2. И.Ражабов «Мақомлар мааласига доир» Т., «Фан» 1963 й. 

3. О.Матёқубов «Мақомот» Т., «Мусиқа» 2004 й.
4. Акбаров Ил. Доира усуллари. –Т., 1966.
5. Самадов Р. Анъанавий дойра ижрочилиги. –Т., 2004.
6. Ю.Ражабий «Ўзбек халқ мусиқаси» I-V жилдлар Т., 1957-1959 й.

7. Ю.Ражабий «Шашмақом» 1-6 жилдлар, Т., «Бадиий адабиёт» 1966-1969 йй. 

8. Ю.Ражабий «Мусиқа меросимизга бир назар» Т., «Ғ.Ғулом» 1978 й. 

9. Мулла Бекжон Раҳмон, ўғли, Муҳаммад Юсуф Девонзода  «Хоразм мусиқий тарихчаси» Т.,«Ёзувчи» 1998 й.             

10. М.Юсупов «Хоразм мақомлари» I-III жилдлар Т., 198

11. А.Холтожиев «Анъанавий ансамбл ижрочилиги ва замон талаби»//Ўзбек замонавий мусиқаси муаммолари «ОТМ илмий конференция материаллари» Т., «Мусиқа» 2006 й.            
12. K.Azimov “Havaskor jamoalar orkestri bilan ishlash uslubiyoti” T., O‘quv qo‘llanma, 2002y. 
13. E. Toshmatov, O‘.Toshmatov “Ansambl sinfi” T., O‘quv qo‘llanma, 2006-y.
14. M. G‘ofurov “Ansambl sinfi” T., O‘quv qo‘llanma, 2008-y.

15. S.Begmatov, N.Qodirov “Ansambl sinfi” T., O‘quv qo‘llanma, 2002 y. 
3.2.Bastakorlik ijodiyotidan o‘rganish uchun tanlangan asarlar sharhi va xonandalar uchun uslubiy ma’lumotlar. 
“Guljamol” ashulasi xarakter jihatidan yengil lirik ashula hisoblanadi. Uni talqini ham shunga mos bo‘lishi muhimdir. 
“Ey sabo” – atoqli bastakor Doni Zokirovning ashula janrida yaratgan shoh asarlaridan biri. Doni Zokirov o‘zbek professional musiqa ijodiyoti va bastakorlik san’atida bir qator asarlar yaratgan. Uning asarlari o‘zining xalqchilligi bilan alohida ajralib turadi. Bastakor “Ey sabo” ashulasini mutafakkir shoir Alisher Navoiyning g‘azaliga bastalagan. Ashulada maqom ijrochilik san’atida mavjud barcha jihatlarni ko‘rish mumkin. Xususan, asar o‘zining to‘laqonli mumtozona shakli, kuy-ohang rivoji va qo‘llanilgan dramaturgik unsurlar bilan ajralib turadi. Asarning ijro jarayonidagi ko‘tarinki ruhni ifodalovchi dramaturgik bosimli rivojlanish yo‘li, ketma-ketlikda talqin etiladigan tarkibiy qismlari xonandalardan katta mahorat talab etadi. Bastakorning ashulada ko‘zlagan ana shu jihatlarini xonanda me’yoriga yetkazib talqin etishi juda muhimdir.

 Bu ashulani shunchaki ijro etish yaxshi natija bermaydi. Avvalo puxta o‘rganish, oldingi ijrolarni ko‘p tinglash va anglashga katta e’tibor berish lozim. Bunda ustozning o‘giti va sabog‘i muhimdir. 

“Ey sabo” ashulasida shakl, uning tarkibiy tuzilish jihatlari hamda ijroviy jarayonlarida maqom yo‘llariga xos mumtozlik xususiyat mavjud. Ashulaning avj pardalari bunga yorqin misoldir. Ayniqsa, ashulaning avj pardalarida sadolantirish lozim bo‘lgan ohanglar maqomlarga xos tarzda ijro etilishi lozim bo‘lgan hang majmui mavjud. Ijro talqinida xonanda bu hangni ijro etish uchun tayyorlanishi lozim. Bu holatni tinglovchi ham yaxshi biladi va xonandadan mukammal ijroni kutadi va talab ham etadi. 

Mazkur asar O‘zbekiston xalq artisti Sattor Yarashyev ijro uslubiga xos talqinda muallif tomonidan notaga olingan.

“Guluzorim”-Navoiy g‘azaliga buyuk bastakor Hoji Abdulaziz Abdurasulov musiqa bog‘lagan. Maqom yo‘lida bastalangan asar. Muallifning o‘zi maromiga yetkazib ijro etgan. Keyinchalik xalq orasida mashhur bo‘lgan ushbu asarni ko‘pchilik taniqli xonandalar ham ijro etishgan. Asarda avji turk namudi qo‘llanilgan.

[image: image162.png]Gulzorim

L.Abdullayev ansambl ijrosi
uchun moslashtirgan

J=112 Ansambl
%%
5 S e Y A L
[Y) —J" L g ~— g o @& 7 ~— ~ ®
Do‘st-la - rim, (ay) bir no - za-nin (0) ish - qi bu
v | e v
R I
6
%'
i — — T— T—
& e ——— S
T + %639 5 - = ¥ o5 ~ k.
hol et-mish me-ni, Zul- (i) sav -
11
4
e =
[Y) < o o o - o - ~ Yy ¥ 4 - o 5 5
do - si (ya) a - lif gad - dim - ni dol (do- da)
15
4 o
' — 7 7 e e
h h h “ @ \" / 7
Y ¢ %6539 o I ¥ T — ~ —
S N — ;:
et-mish  me-ni, lo-la  gul (yo-ra) rux-so - ri hajr
20
e \ \ —
Pl
e e susEa
o = —— _* ~ — =
ash-qim - ni ol (do-da) et-mish me-ni,
25
# = ~
:é# y\ooooo o,'\,'\, g .,\\;\\,\
7 Y y—- oo 5
bir pa - ri (ya) pay-kar (a) g‘a-mi o- shif - ta
30
# — ] o
ﬂé”ﬁ v ) e e e e S A AR e e
o 7 ‘ J/ 7 ) ) 7 ) ,‘ " <
[y z_* N S—_ = & —
hol (do-da) et-mish me-ni el - ga ah -
35
H —
L e i e
o o oo o
vo-li- m(a) de- mak - da_ gun- gu_ lol (do-da) et- mish me-ni.
40
4 - S— N—N
P2l
é\’\’\lhr = 7;',;"/\;00 i
Q) ~— i""‘v"' r A i'/:: / S / /
(yo-ra__ ni-go - rim - gul_ u-zo - rim vo-yey rahm ay-la ni-go-




[image: image163.png]# pae— I
# L, \ < \ \) \ .20 o | o \/' \r \ N—
D —— oo % ot /7 o o o o
Y] - — / / T~
rim, gul__ u-zo- rim, vo-yey rahm-ay-la ni-go - rim- ey,
50
#

e EaE e = — —
ﬂé,.ﬂ\fﬁo PR N ——
o = = = " vl v v
kuy- ma_ me -ni zor_ yig‘ - la - ti- b(0o). ni-go - rim-mey

55

4 K\ ~~

— RA

é? P ——— : e g e D
Q) — — — - — It
61 Ansambl

H e —

i e, oTo Y o P ——— | e ——— ?\
) —= 7 = — —_—

Ishq et - ko‘r-mish me- ning -

67

dek tel - ba-ni (ya) bu yer - ga kim, te- shi -
72
I — Al — —~ P e —
:é” o Po L — \/-\ﬂ —— ; ! o 9 - P —— o%e
-lur ko‘k-si- m(o) ma - lo - met o - qi-di-n(o)
77
4 y ® o T o P o o o
— D - o £ ol o 7o

ne yer - ga kim,
83

Pl P m—— — o~
4 _— o o oo ” r 2 0 o, o » o2 0 o 4
se =D SRAAAN
o =7
yo‘q ma - jo - lim, o‘y - la,ho- lim - din_ of
88 A
¥ g™ T
:é? ; ’\o\' o g - oFof - ® -]
zing - ga der - ga-kim,
94
 — 7 o o o | @ oo oo . o @
g v = = ===
men ha - vo - yi - ni__ ne-tong
99

K

R' O, &

pE
)
\
Y
wt |
.\/
|
.
i\
.
.
o
(4 1]
‘\/

ko‘r- guz. sa-lar (o) bu yer - ga-kim, et-ma




[image: image164.png]H usm—— us— —
é# P - - : | -j.\ g 5 §| o 5 :
o o . < - * oo o
g — T — = —— =
qo - shi(ya)_ fik - ri an - dog‘ kim,hi - lol (do-da)
109
# —_ ——
%# J\’ N K S ——— 8 — g e /\ "
o R A & Ae~ie S P a=
et- mish me-ni. (yo- ra)__ ni-go - rim, gul u-zo - rim vo-yey,
114
#
:é# > \,o 5 2 7 A 2 '/\\o > \’o' \
o | o oo o o o @ o1 o o
g 7 = —
rahm ay-la ni-go - rim, gul__ u-zo - rim,vo-yey rahm ay-la ni-go-
119
"
K N ~
A== sesimmrrisiserrtm e ———
D e e et Tl et ol L, Jevs
N— — ~
rim- ey, qo‘y- ma_ me -ni zor_ yig‘ - la - ti- bo_ ni-go -
124
# N e —— r——
: g : & L] \-—, - - & \ : & @
o o o | o P oo o —{] o
o el
rim.
130
“ o
= - o =
jé' o o | P o e e T R s T -’
135
I e — =
E_J P = -
% t:| o o, o P o ®y
) r -
140 Ansambl
# p—
jé« e SEEssrE e = —
o o o | o o o & : ‘e ©® o 0 o &
o ~ — 7
Go-h(i) maj - nun el- ga,_goh men sog‘ i-lan
146
e s e = —
‘\,' - ma e D o o i o
g — = ~ ==
(o, do-da) teng o‘l- mi-sham, has-ra- ting -
151 =
.ﬁ - - — > o > o @ @ >
R e ists=.
Q) ~
din lo-la yang - - lig¢ dog® i-lan (o__vo- yey) teng o‘l-mi-sham,
157
# p \’.\ @ F——— y o © — e o m—
— >—e 7 i ,VJ o
) Sl - = —

(vo- yey) o - o - o - 0 - 0 -




[image: image165.png]H oa— o —
i o — ———
é g o e 2 = e Y
[Y) : Il [— [——) &
168 Ansambl
& ——— o= o
# = — %] > o | %] \ \ly o
oo o | oo’ / V
) ¥ o -
kim xa-zon
174
P PN e, s —~
/ / 2 hY A} A} g A A \
5 — v 7 —~
fas - li-da-gi yap - rog’ 1i-lan teng_ o‘l-mi - sham,
180
I - — T~ =
7 o
o o | . ) . - ) |
[Y) —
o - - [s) - - 1)
187
ey oy e =
: J i e e >—e - AP —— ® o o
o . - = —
o - o - o - - - o -
193
e e e e e e
o i oo o T o
s = — ——— [ o® '
199 Ansambl
4 ] _ . o Poe o~ —~
zé“ ErEEE o) P T [Fefes &
S L —, o L _—
yo r(i) ko° - yi  ich-ra kim,
205
‘.&"‘ o X \, e y K
?‘ 1t J\,\ g / ® P ?‘
Y] — [ — —
tup- rog‘’. i-lan (o do-dey) teng o‘l- mi - sham,
210
P e o
[P FErE s L i P R PR
o - L r o o o2 o
') ~ — N— ‘\/
ish- q(i) sav - do si (ya)__ bu yang- lig po - y(@)
215
4 — N—N P -
P = s e e — —— —x )
Y ~ e - o o%e o > >
mol et- mish me-ni, (yo-ra ni-go - rim) gul_ u-zo-
220
z R NN N — —
R - ) } \ \ \ o>—®
ol o ® & o 7 o’o 7 o o o2 g ¢ @]
5 R — ]
rim vo-yey rahm_ay-la ni-go - rim, gul__ u-zo - rim,vo-yey




[image: image166.png]—h_b E—— == DN =
=S e o o - = o o *_ _*® o ¢ ¢ o
rahm ay-la ni-go - ri-mey, kor - ga - ni kel -
229
o '
s =
[Y) ~— — e ’ —J-h’ - - —J-h’ —J-h’
. . . . S— . J
dim so - gi-ni - bo ni - go - ri - mo.





ADABIYOTLAR RO‘YXATI

	1.
	Ражабий Ю. Шашмақом. Том. I-VI. –Т., 1966-1975.

	Фитрат А. Ўзбек классик мусиқаси ва унинг тарихи. –Т., «Фан», 1993.

	3.
	Мамадалиев Ф. Миллий мусиқа ижрочилиги масалалари. –Т., 2001.

	4.

	5.
	Акбаров Ил. Мусиқа луғати. –Т., 1987. 

	6.
	Акбаров Ил. Доира усуллари. –Т., 1966.

	7.
	Дмитриев Л.Б. Основы вокальной техники. –М., «Музыка», 1968.

	8.
	Матёқубов О. Мақомот. . –Т., 2004. 

	9.
	Расулов Ў. Анъанавий хонандалик ўқитиш методикаси. –Т., 2006.

	10.
	Abdullayev R. O‘zbek mumtoz musiqasi –Т., 2008.

	11.
	Begmatov S., Qodirov N. Ansambl sinfi. –T., «Yangi nashr», 2008.

	12.
	Begmatov S. Hofizlik san’ati. –T., 2008.

	13.
	Bo‘rieva K. An’anaviy xonandalik (аyollar ovozlari uchun). –T., 2008. 

	14.
	Muxamedova G. Xonandalik uslubiёti asoslari. –T., 2007.

	15.
	O‘zbek tilining izohli lug‘ati. Tom 1. –T., 1981. 

	16.
	Эnsiklopedik lug‘at. 1-jild. –T., 1988. 

	17.
	Isroilova H. Maqom xonandalik san’ati. –T., 2007.

	18.
	Ermatov.M.Bastakorlar ijodidan mumtoz asarlar. –T., 2015. 

	19.
	Yo‘lchiyeva M. An’anaviy xonandalik – T., 2018

	20.
	Qodirov N. Cholg‘u ijrochiligi–T., 2024. 


G L O S S A R I Y

AKKORD (it. Accordo, fr. Accord - birdamlik)– turli balandlikdagi uch va undan ortiq tovushlarning qo‘shilib, yaxlit holda yangrashi. Akkord odatda terцiya Intervali bo‘yicha taqsimlanadigan tovushlardan hosil bo‘ladi. To‘rt tovushli akkord – septakkord, besh tovushli akkord – nonakkord, olti tovushli akkord – undetsimakkord deyiladi.

ANSAMBL (fr. Ensemble - birgalikda)- 1. Vokal yoki cholg‘u musiqa asarining bir necha ijrochi tomonidan ijro etilishi. 2. Bir to‘da san’atkorlarning bir butun badiiy jamoa holda chiqishi. 3. U qadar katta bo‘lmagan xonanda yoki sozandalar jamoasi uchun yaratilgan musiqa asari. Ijrochilar soniga qarab bu ansambllar turlicha ataladi. Ikki ijrochi – duet, uch ijrochi – trio yoki tertset, to‘rt ijrochi – kvartet, besh ijrochi – kvintet, olti ijrochi – sekstet, etti ijrochi – septet, sakkiz ijrochi – oktet va h.k. Ba’zan ansambl so‘zini Orkestr yoki xor jamoasining kichraytirilgan turiga ham aytiladi.

ASHULA – keng tarqalgan vokal (kuylash) janri va shakli bo‘lib, she’riy va musiqiy obrazlar bir-biri bilan uyg‘un gavdalanadi. An’anaviy ashlular katta ashula, maqom aytishlari, ashulalar va xalq qo‘shiqlaridan iborat.

AN’ANAVIY XANANDALIK IJRO USLUBLARI – Sharq an’anaviy ashula ijrochiigida uch asosiy ijro uslublari farqlanadi: 1) binigiy - dimog‘ ovoz bilan kuylash; 2) guligiy – tamoqdan chiqariladigan ovoz bilan kuylash; 3) ishkamiy – ko‘krak-qorindan chiqariladigan ovoz bilan kuylash. Hofiz mazkur uchala turni ovozga ega bo‘lishi va ular asosida kuylashi mumkin.

ABDURAHMONBEGI – Abdurahmonbek shaxs nomi bilan bog‘liq ashula va musiqa yo‘li.

AVJ (arab. cho‘qqi, balandlik) – musiqa asari bayoni va rivojida eng baland nuqta (kulminatsiya).

ALT (lot. altus – baland) – 1) Bolalar past ovozi. 2) Xor yoki ansambldagi vocal partiyasi nomi.

ALTINO – q. Tenor

ARTIKULYATSIYA APPARATI – musiqa tovushlarini badiiyan shakllantiruvchi nutq organlar tizimi. Unga (boshqarish mumkin bo‘lgan) aktiv organlar – ovoz paylari, til, lablar, yumshoq tanglay, halqum, quyi jag‘ hamda passiv organlar – tishlar, qattiq tanglay, yuqori jag‘ qismlari kiradi.

BARITON (yunon. barytonos – past ovoz) – Tenor bilan bas oralig‘idagi erkak xonandalar ovozi, diapazoni – katta oktavadagi «lya» dan birinchi oktavadagi «lya» ga qadar. Odatda B.lar lirik (ovoz yengilligi b–n tenorga yaqin) va dramatik (kengligi va kuchi basga yaqin) turlariga ajratilib turadi.

BAS (ital. basso – pastki) – Erkaklarning eng past ovozi; diapazoni katta oktavadagi «fa» dan birinchi oktavadagidagi «fa» ga qadar. Tessituraga ko‘ra yuqori va past turlari bor. Yuqorisi kuychan B. (basso cantante, ba’zan yorqin sadolanishi sababli baritonli B.) deb ataladi. Pastki va barcha markaziy chuqur tovushlarning kuchli

sadolanishiga ega bo‘lgan eng past (basso profundo) B. diapazoni kontroktavadagi «lya» dan - kichik oktava «lya» ga qadar, bularni – oktavachilar deb ham atashadi.

BOLALAR OVOZI – ovoz turi; ovoz apparatining kichik hajmi tufayli kattalar ovozidan g‘oyatda farq qiladi. B.o. (bolalar yoshidan qat'iy nazar)ga mayinlik, sadosini jarangdorligi, ingichka (faltset) tovush hosil qilish va sado kuchining cheklanganligi kabi hususiyatlar xos. Diapazoni septima (birinchi oktava «re» dan ikkinchi oktava «do» ga qadar). 7 yoshdan ovoz tuzilmalarida maxsus kuylash mushaklari shakllana boshlaydi va bu jarayon 12 yoshda to‘liq tugaydi. Bolada ingichka tovushdan tashqari ko‘krak qafasida hosil bo‘ladigan tovush turidan foydalanish imkoniyati paydo bo‘ladi. 13 yoshida garchi sof ingichka tovushni ishlatsa ham ko‘krak ovozining yangrashi belgilari namoyon bo‘la boshlaydi va diapazoni oktava yoki detsima (birinchi oktava «do» dan ikkinchi oktava «mi-fa») gacha kengayadi. Qizlar va o‘g‘il bolalar ovozi jaranglashi jihatidan deyarli farq qilmaydi, faqat diapazoni boyicha bo‘linadi: baland, diskantlar (soprano) diapazon (birinchi oktava «do», ikkinchi oktava «fa–sol»)ga ega; past altlar (kichik oktava «lya-sol» – ikkinchi oktava «re-mi»). Jinsiy yetilish tufayli (odatda 12–15 yoshlarda) ovoz (mutatsiya) o‘zgarishga uchraydi. Qizlar ovozi ayollar ovozining mukammal jarangiga ega bo‘ladi. O‘g‘il bolalar ovozi o‘zgarish davrida tahminan bir oktavaga pasayadi.

BUT (SANAM, MA’SHUQA) – mumtoz ashulalarda oliy maqsad va murodning qalbda nomoyon bo‘lishi.
VOKALIZ (frants. vocalize, lot. vocalis – unli tovush) – So‘zsiz, unli tovushlarda kuylash uchun musiqiy asar. O`quv vokalizlar –mashqlardan matnli vokal asarlarga o`tuvchi muhim bog‘lovchi vosita.

VOKALIZATSIYA – so‘zsiz kuylash; odatda unli tovushlar yoki biror bir so‘zning ayrim bo‘g‘inlari yordamida kuylanadi.

VISOL – vahdat maqomi, ya’ni inson komil ruhining o‘z aksi Mutloq Ruhni anglab etish.

GESU – ip-arqon, Ma’shuqning sochi Oshiqni visolga etkazuvchi arqondir.
DAHAN (OG‘IZ) – Allohning maxfiy siri, ya’ni g‘ayb olami
DIAPAZON [yunon. diapason (chordon) – hamma (torlar)aro] – ovozning eng pastidan - eng balandigacha bo‘lgan tovushlar hajmi. Har bir professional opera xonandaning ovoz D. odatda kamida ikki oktavali bo‘lishi shart.
DIATONIKA (yun. Diatonikos – bir tondan ikkinchi tonga o‘tish) – ladning asosiy bosqichlari izchilligidan vujudga keladigan musiqiy tovushlar tizimi. Tabiiy mador, minor va o‘rta asr ladlari uchun asos bo‘lgan asosiy etti pog‘onadagi ton va yarim tonlar diatonikaga kiradi.

DIATONIK GAMMA – laddagi asosiy tovushlarning birin-ketin izchilligi. To‘liq diatonik gammada ettita tovush bo‘ladi.

DIKTSIYA (lot. dictio – nutq talaffuzi) – kuylashda adabiy matnni to‘g‘ri (savodli va aniq) talaffuz qilish malakasi. Yaxshi D. – vocal ijrosining muhim shartlaridan.

DINAMIKA (yunon. dinamis – kuch) - tovushlarning sadolanish kuchi bilan bog‘liq bo‘lgan jarayon majmui. Musiqaning eng muhim ifoda vositalaridan biri. D. tuslar (forte, piano, cresc., diminuendo va b.)ni qo‘llash musiqaning mazmuni va badiiy mohiyatini teranlashtiradi.

DIL (QALB, KO‘NGIL) – Allohning nuri jilolanadigan makon.

DILJO‘Y – dillarni ovlovchi Ma’shuq.
JAMOL – Allohni husni va ehsoni
JOM – ko‘ngil, unda ishq bo‘ladi.

JON – Allohning insondagi tuhfasi, muqaddas ruh.

ZAVQ – Alloh karomlarini egallash va tushunish.

ZULF – Ishq ramzi, Ma’shuqning zulfi Oshiq qalbini ilintiruvchi qarmoq
INTERVAL (lot. Intervallum – oraliq, masofa) – ikki musiqiy tovush o‘rtasidagi oraliq. Bunda tovushlar bir vaqtda yangrasa garmonik Interval, birin-ketin yangrasa – melodik Interval deb ataladi. Asosiy Intervallar – prima, sekunda, tertsiya, kvarta, kvinta, seksta, septima, oktava.
ISTIQOMAT – aqlga ko‘ra yashash va faoliyat ko‘rsatish

KANTILENA (it. canto – kuylash) – Kuyning va umuman musiqaning kuychan, yoqimli, ravon ijrosi; izchil legato usulida tuzilgan tovushlar yo‘nalishi. Unli tovushlarni tekis yo‘naltirish, aniq talaffuz etish evaziga erishiladi.

LAB – tirik mavjudodga vujudiy fayz beruvchi ilohiy nafas
LAD – turg‘un va noturg‘un musiqiy tovush pog‘onalarining o‘zaro bog‘liqligiga asoslangan tovushlar tizimi. Zamonaviy musiqada etti pog‘onali major va minor ladlari asosiy ladlar hisoblanadi.
LILLOH – Alloh uchun

MAY – Ishq, uni simirish ishq vositasida ma’rifatga etishdir.

MA’RIFAT – insonning o‘zini va Allohni tanishi

MAQOM – iroda va idrok bilan yuksalib borish, ashulalar ijro jarayonining kuchaytirib borishi

NAFAS- kuylash nafasi – kuylash jarayonining muhim qismi, ovoz hosil qilishning asosiy omillaridan, ovozning quvvat manbai. N. olish turiga ko‘ra amaliyotda yuqori qovurg‘ali, ko‘krak, past qovurg‘alidiafragmatik va diafragmalilarga farqlanadi.

NAFAS BELGISI (vergul, yoki «V» belgisi) – barcha vokal asarlar nota yozuvida nafas almashuvi belgisi. Shuningdek, musiqa iborasi ustiga qoyilgan liganing oxiri ham shunday belgi vazifasini bajaradi.

OVOZ – Ovoz apparati tomonidan talqin etiladigan tovushlar; odamlarning o‘zaro muloqotiga xizmat qiladi. O. - nutqiy, kuylash, honish tarzida bo‘lishi mumkin.

ORFOEPIYA (yunon. orthos – to‘g‘ri, epos – nutq) – vokal asarlari ijrosida she’riy matnni to`g‘ri talaffuz qilish. Xususan undosh va unli tovushlarni O. qoidalari asosida aniq, nutq madaniyati hamda badiiy mantiq qonun va qoidalariga rioya qilishni nazarda tutadi.

ORKESTR (yun. Orchestra - qadimgi yunon teatri sahnasi oldidagi maydoncha) -  turli cholg‘u asboblarda chalib, ijrochilarning ushbu guruhi uchun yozilgan musiqa asarini birgalikda ijro etuvchi sozandalarning katta jamoasi. Cholg‘u asboblarining tarkibiga ko‘ra Orkestrlarning turlari: simfonik – to‘liq tarkibdan iborat, torli – kamonli cholg‘ular, damli - yog‘och va mis damli cholg‘ular, shovqinli - urma-zarbli cholg‘ular, yoki estrada-simfonik – yuqorida sanab o‘tilgan cholularga elektr-cholgular, ya’ni gitaralar, sintezatorlar kabilarning qo‘shilishi asnosida .
PARTITURA (it. partitura – bo‘lingan, taqsimlangan) – ansambl, xor, Orkestr uchun yozilgan ko‘p ovozli musiqiy asarning nota yozuvi. Unda barcha ovozlarning partiyalari jamlangan. Partiturada partiyalarning taqsimlanib kelishi yuqoridan quyi tomon turdosh cholg‘u asboblar bo‘yicha keladi. O‘z navbatida, bir turdagi cholg‘ularning eng yuqori registrga mansubi yuqorida, qolganlari registri bo‘yicha pastki satrlarda yoziladi.
PARTIYA (musiqada)– 1. Ansambl qatnashchilaridan birining nota yozuvi. 2. Sonata shaklining ekspozitsiyasida asosiy mavzular bosh partiya, yordamchi partiya, yakunlovchi partiya sifatida keladi.
REGISTR (lot. Registrum – ro‘yxat, yozib, qo‘yish) – musiqiy matoning oщanggini yuqori, o‘rta va pastki qismlarga  mansubligi bo‘yicha ajratish.

REKONSTRUKSIYA (lot. Re – «yangilanish» ma’nosini bildiruvchi so‘z yasovchi qo‘shimcha, va  constructio - tuzilma) - qadimiy musiqiy cholg‘ularni qayta tiklash. Ushbu atama zamonaviy musiqiy cholg‘ushunoslikda xalq cholg‘u asboblarini tiklash va Orkestrga mansub turlari (pikkolo, alt, bas va b.)ni yaratish ma’nosida qo‘llaniladi.
RECHITATIV (it. recitare – ovoz chiqarib o‘qish, deklamatsiya qilmoq) – vokal musiqa turi, intonatsiya va ritm jihatidan oddiy yoki deklamatsiyali bo‘lib, so‘zlarni qisqa, odatda nutqiy ohanglar talqin etadi. R. turlari: secco, accompagnato, obligato.
SOZ – 1. Tovushlarning balandlik holati va munosabati. Cholg‘u asboblaridagi soz ularning tovushqatori tuzilishi va baland-pastligini aniqlaydi. Orkestr va ansambllar sozi shu jamoadagi cholg‘u asboblarning bir-biriga bo‘lgan balandlik munosabatlariga ko‘ra sozlanadi. 2. Torli cholg‘u asbob.
SOPRANO (ital. sopra – yuqori, baland) – Diapazoni birinchi oktava «do» dan uchinchi oktava «do» gacha bo‘lgan ayollarning eng baland ovozi. S.turlari: koloraturali S. – uchinchi oktavadagi «do» va undan ham yuqori ko‘tarila oladigan yaxshi rivojlangan baland registrli va kam sadolanuvchi past registrli ovoz; lirik–koloraturali S. – rivojlangan yuqori va o‘rta registrida quyuq sadolanuvchi, lirik S. –

yengil yuqori registr va tekis o‘rtasiga ega.

SOQIY – Ishq vositasida ma’rifatni bildiruvchi kishi.

TAJALLI – Alloh nurining inson Qalbida va yuzida jilvalanishi.

TENOR (lot. tenore – ushlamoq) – Baland erkak ovozi; diapazoni kichik oktava «do» dan - ikkinchi oktava «do» gacha. T. – altino – ikkinchi oktava «mi» notasiga etib borib, yengil va aniq jaranglaydi. Lirik T. – iliq, yoqimli tovush. Liriko-dramatik T. – ham lirik, ham dramatik parchalarni ijro etadi, biroq tovush kuchi jihatidan dramatik tenordan keyinda turadi. Dramatik T. – tovush kuchli bo‘lib, eng tragik holatni ifoda etishga loyiq. Xarakterli T. – o‘ziga xos tembrga ega ovoz.
TEMBR  (fr. tembre - qo‘ng‘iroq, ajratish belgisi) – tovush tusi, har bir musiqiy cholg‘u yoki xonanda ovozining o‘ziga xos tovush xarakteri. CHolg‘u asbobining tuzilishi va shakliga ko‘ra uning Tembr i turlicha bo‘ladi. 

TEMPERATSIYA (lot. Temperatio – to‘g‘ri munosabatda, bir o‘lchamda) – musiqiy pog‘onalar oralig‘idagi Intervallar munosabatining tengligi. Oktava oralig‘ining teng 12 yarim tonga bo‘linishi bir tekis Temperatsiya bo‘ladi. 
TESSITURA (ital. tessitura – to‘qima) – har qanday cholg‘u yoki xonanda ovozining diapazoniga nisbatan kuy tovushlarni balandlik holati. T. past, o‘rta va baland bo‘ladi, shunga qarab, T. qulay va noqulay deyiladi.

TOVUSHQATOR – cholg‘u asbobida chalinishi yoki kishi ovozida aytilishi mumkin bo‘lgan tovushqator. U yuqori ko‘tarilayotgan yoki quyi tushayotgan qator tovushlar tizmasida tuziladi.

TRANSPOZITSIYA (lot. Transponere – joyini o‘zgartmoq) – tovushlarni boshqa balandlikka ko‘chirish. Transpozitsiya turli sharoitda qilinadi: yozilgan musiqa asari xonanda ovoziga noqulay bo‘lsa; bir cholg‘u asbobdan ikkinchisiga ko‘chirish zarurati bo‘lsa; yozilgan notalar o‘qish uchun noqulay bo‘lsa. Mazkur hollarda musiqa asarini bir tonallikdan ikkinchi tonallikka Transpozitsiya qilinadi; bunda uning xarakteri, ritmi va boshqa unsurlari o‘zgarmaydi. 

TRANSPOZITSIYALANUVCHI CHOLG‘ULAR – kuy ijro etilganida nota yozuvida yozilganiga ko‘ra past yoki baland tovush bilan yangraydigan cholg‘ular. Masalan, qashqar rubobi, afg‘on rubobi yangrashiga nisbatan bir oktava yuqori yoziladi. Nay pikkolo esa yangrashiga nisbatan bir oktava past yoziladi.

UNISON (it. unisono – bir xil sado) – bir xil balandlikdagi ikki (yoki bir necha) tovushning bir vaqtda yangrashi. 
USHSHOQ – Allohning oshiqlari
FALTSET (ital. falcetto, falso – soxta) – fistula, ya’ni o‘ta baland tovushlarni shakllantirish usuli, shuningdek erkaklar ovozining eng yuqori registri; kuchsiz jaranglashi va tembr (obertonlar miqdorini kamayishi oqibatida) nafis (ingichka)ligi b–n ajralib turadi.

FERMATA (ital. fermata – to‘xtash) – tovush, ma’lum nota yoki pauzani cho‘zish belgisi.

FRAZIROVKA (frazalash) – musiqiy asar ijrosida ayrim ibora, jumlalarni aniq va ma’noli etib ko‘rsatish, ifodalash. Nota yozuvida F. ligalar yordamida belgilanadi; F.lar orasidagi chegaralar tsezura deb ataladi.

XOL – Allohning yagona Borliq ekanligini bildiruvchi ramz.

XROMATIZM (yun. Chroma -rang) – diatonik laddagi pog‘onalarning yarim tondan o‘zgarishi. Ular alteratsiya belgilari – diez yoki bemol bilan ko‘rsatiladi. Xromatik yarim ton bir pog‘onadagi ikki turli tovushdan tuziladi. Masalan, «do» va «do-diez».

XROMATIK GAMMA – kuyning yarim tonlar bo‘yicha baland-pastga izchil harakati. To‘liq xromatik gamma 12 tovush (yarim ton)dan iborat. Gammadagi xromatik va diatonik yarim tonlarni tartibli almashinib kelishi lad tuzilishi (major va minor) va harakat yo‘nalishi (yuqorilanishi yoki pasayishi)ga bog‘liq. Xromatik gamma diatonik gammadagi butun ton pog‘onalarini ko‘tarish yoki pasaytirish yo‘li bilan to‘ldiriladi. 
QO‘SHIQ – vokal musiqaning keng tarqalgan janri, unda musiqiy -she’riy mazmun uyg‘unlashadi. Q. she’rlari bir necha bandli va odatdanaqoratli bo‘ladi. Q. kuyi xalqqa, bastakor yoinki kompozitorlarga mansub bo‘lib, vatanparvarlik, marosim, mehnat, ishqiy-lirik, qahramonlik mavzularini madh etadi.
HOL – ishqning kamolot nuqtasi.

